
U sinoćnjoj pucnjavi u naselju Pofalići u Sarajevu ranjen je Amel Bogućanin, nezvanično je
potvrđeno za portal Klix.ba.

Do upotrebe vatrenog oružja došlo je ispred jedne teretane u ovom naselju, a napadač je za sada nepoznat.

"Dana 24.02.2025. godine u 20.20 sati obaviještena je PU Novo Sarajevo da je u ulici Kolodvorska, općina
Novo Sarajevo, došlo do upotrebe vatrenog oružja od strane za sada nepoznate osobe, pri čemu je muškarac
A.B. (1987) iz Sarajeva zadobio povredu u predjelu noge. Na KCUS je povrijeđenom konstatovana teška
tjelesna povreda, te je zadržan na daljnjem liječenju", saopćeno je iz Ministarstva unutrašnjih poslova Kantona
Sarajevo.

O slučaju je obaviješten dežurni tužilac Kantonalnog tužilaštva Kantona Sarajevo, koji je događaj okvalifikovao
kao krivična djela Izazivanje opće opasnosti i Teška tjelesna povreda, a uviđaj su obavili pripadnici Uprave
policije MUP-a Kantona Sarajevo.

"Radeći na rasvjetljavanju ovog događaja, policijski službenici su pronašli jedan pištolj, za koji postoji osnov
sumnje da pripada povrijeđenom A.B., te se istog sumnjiči za izvršenje krivičnog djela "držanje i nošenje
oružja bez odobrenja. Policijski službenici nastavljaju rad na rasvjetljavanju i dokumentovanju krivičnih djela
Izazivanje opće opasnosti i Teška tjelesna povreda", dodaje se iz MUP-a.

Inače, Bogućanin je od ranije poznat policijskim organima. U decembru 2022. godine u okviru akcije "Hornet"
uhapšen je zbog krivičnih djela neovlašten promet opojnim drogama i organizovani kriminal.

Pratite Cafe.ba putem društvenih mreža Facebook, Twitter, Instagram i VIBER zajednice.

Pratite najnovije vijesti iz Bijeljine, BiH, regije, svijeta i
sporta, na portalu Cafe.ba. Na vašim pametnim
telefonima nas možete pratiti putem mobilne verzije
portala. Uključite se u našu Viber zajednicu.

